
LITAELO NI LITABA ZENWI KWABATATUBIWA

KALULO A

Bala likandenyana katokomelo kasamulaho, ualabe lipuzo zetatama.
Likandenyana 1
Tuto yamafelelezo

“Tuto yamafelelezo” iezahalela mwasikiliti sa Alsace Lorraine ili mwanaha France, muta
maFura haba komiwa mwandwa yamasole bama Prussian bababulela puo yasiJeremani,
bao neba lwanile mwandwa ya Franco-Prussian; 1870 — 1871. Likande neli hatisizwe ki
Alphonse Daudet mi likusufalizwe fa.

Neni tatekile kakulyeha hahulu haniya kwasikolo kakusasani zazi leo mi nenili
mwakuikalelelwa kokutuna kwakuyo omanywa, sihulu kakuli ticele waluna Mutompehi
Hamel, nalu bulelezi kuli ukayo lubuzaka lipuzo kuamana ni sebeliso yapuo mwasiFura
mi hakuna sene niziba kamanzwi atuto yeo. Kamuzuzunyana, nahupula kumatela
kwasibaka sisili ni kuyo tola lizazi kaufela mwasibaka sa matakanyani. Neku futumala
hande, mi nekukanya Iuli! Linyunywani nelinze lieza milumo kwamafelelezo alikota; ni
mwalibaka zeapuhile hande zeneli kwatasi asibaka sakupumakela likota, masole bama
Prussia nenze balutwa kucaula. Kulibelela kwa tatubonyana ya sebeliso yapuo nekusa
hapi maikuto aka kono nanga muhato wakuyo talimana ni yona kacwalo nashashokela
kwasikolo.

Hani fita fandu yetuna yalibapalelo, nekunani silundwamanje sene siyemi fapila litapa
sibaka fokumamekiwanga mafiusa. Mwalilimo zepeli zakwamulaho, mafiusa amaswe
kaufela neazwelela ona foo, micahanyana baba likani neba hapelelizwe kukena sisole,
lindwa zakukomiwa, litaelo zayomuhulu wasisole, mi naikupulela namui nisa yemi, “sesi
fosahezi fa ki sikamani?”

Cwale hanenze ni shashoka kamo nenikonela kaufela, simufulanyundo yabizwa Wachter,
yana inzi ni baituti bahae inze abala mafiusa anibiza, “Usike wa ankufa cwalo mushimani,
ukayo fita kwasikolo sahao nako isali teni!” Nahupula kuli nanze aeza lisheya nina, mi
nafita fa simunyana ya mutompehi Hamel kakubuyana luli.

Sina kamita, sikolo hasikalisize neku utwahala lilata mwamakululu, alipula zene likwalulwa
ni kukwaliwa hamohocwalo ni banana bene balatelela ticele kanako yeswana hanze
aluta, kakuhuwa luli lwalikubeya mazoho aluna kwamazebe kuli lukone kuutwisisa hande
zelutiwa. Kono haniyo fita, neseku kuzize luli! Neni isepisize kuli ni kayo fumana lilatanyana
kabumai mutompehi Hamel nanze azamayazamaya anze anatanata lula yahae kamulumo
omutuna fatafule, nenze ni lika kuyo fita kapili fasipula saka nisika lemuhiwa kale, kono
lizazi leo, nekukuzize mane inge kuli neli kakusasani la Sunda. Mwalihaulo, nabona
baituti babariwi base baibaakanyize kale mwalibaka zabona mi mutompehi Hamel nanze
azamayazamaya, asina lula yahae yesabisa yasipi mwalihafwa. Neni lukela kukwalula
sikwalo ni kukena mwahali kasamulaho batu kaufela nese bainzi kale. Ukona kuikupulela
mo neni swabezi ni kusabela hahulu.

Nihakuliwalo, hakuna sene siezahezi. Mutompehi Hamel anibona kapili mi abulela ka
sishemo sesi ziyelize luli: “Zamaya fasibaka sahao kapili Franz yomunyinyani, nese
lutateka usiyo!”

Na tula tafule nikuyo ina fa sipula saka. Haisi sabo haiyo kumuha kuna konani to bona kuli
ticele waluna naikabisize hande kacansi yende yamubala omutala, hembe yamanjangala

ni kakuwani kakansu kalisila lelitelela kene kakabisizwe kamukwa otabisa,litino zeo
nasatinangi haisihaiba kunani kutatubiwa ni falizazi lakufa mipuzo. Kwanda zeo, sikolo
nesi komokisa kamone sikuzelize kono sene sini komokisize hahulu nikufita neli kubona
kwamulaho wakilasi, lipula ze linanga mukungulu kutezi mwateni bolyaminzi bali kukuza
inge bana basikolo; musupali Hauser mwakuwani yahae ya fokolwatalu, Muzamaisi
watolopo wakale, Yomuhulu waposo wakale, hamohocwalo ni babafwi. Sicaba kaufela
nesi bonahala kuwelwa, mi Hauser natisize buka yesupezi, yene bonahala kukokonyana
kwamafelelezo ili mukwa obonisa kuli ne ibalilwe hahulu. Aikwalula inze aibeile famanwele
ahae, mi abeya meeto akuleka famakepe.

Hanenze nisa komokile kalika zeo kaufela, Mutompehi Hamel aina fasipula sahae mi
mwalinzwi lelibunolo lana sebelisize kuna ali, “Bana baka, ye kona tuto yaka yamafelelezo
yenika mifa. Kwa Berlin kuzwile musha wakuli kulutiwe feela siJeremani mwalikolo za
Alsace Lorraine. Ticele yaluta sideremani uka esha kamuso. Ye, ki yona tuto yamina
yamafelelezo yasiFura. Ni bata kuli mubeele tokomelo luli.”

Manzwi aa kuna, neaswana inge kupalakata kwapula. Ha! Bonamalyanga; kanti kona
zene banamekile mwasibaka zamakopanelo sa mwatolopo ze!

Tuto yaka yamafelelezo yasiFura! Kifdi, nenisa zibi nihaiba kufola siFura! Ni lukela
kuitulela kuituta! Nilukela kusiyela onafa, kono cwale he! Ha, neni swabile hahulu kwakusa
beela ngana kwalituto zaka, kwakuinela kuzuma mai alinyunywani ni kubapala lipapali
zakutelela fanuka yehazezi kanako ya maliha! Libuka zaka, zeo mizuzunyana yefelile
nelini filikanya,zeneli utwahala bukiti hahulu kuli shimba, libuka zaka zasebeliso yapuo,
ni lituto zebulela zaikale zabalumeli balinzwi laMulimu, neli balikani baka bakale bene
nisakoni kutuhela. Mutompehi Hamel niyena cwalo, kuhupula kuli fa nase aya kusili mi
nenisike namubona ni kamuta, taba yeo yani libalisa lula yahae yasipi ni buhali bwahae.

Muuna yabumai! Neli toompo yalizazi lahae lamafelelezo kikafo natinile litino zahae
zebuheha zana tinanga feela la Sunda, onafo cwale nautwisisa libaka lene litisize kuli
baanabahulu bamwahae baine kwamulaho wakilasi. Ki kalibaka lakuli ni bona neba
inyaza kuli neba keshebisize sikolo sabona mi neba sikasikena kanako ye yetelele. Neli
nzila yabona yakuitumela ku ticele Hamel kalilimo ze eza mashumi amane zana ezize
hande musebezi wahae wakuluta fasikolo saluna mi kamukwa omufwi, neli kumusupeza
toompo yanaha yenese iboshomokile mwamazoho abona.

Alaba lipuzo za 1(a) kuisa ku (c) kakufiola feela taku ye zamayelela ni kalabo
yelukile. Kamutala (a) A

(a)

(b)

(c)

(d)

(e)

(f)

Ki muliko mafi wana talimani niona Franz kwanda kuya kwasikolo?
A Kuyo zuma linyunywani mwamushitu.

B Kucaula ni masole.

C Kuituta sebeliso yapuo yasiFura.

D Kuipata kwasibaka samatakanyani.

Likandenyana lifa lifusa labutuku bo batu nebaikutwile ha ...
A ticele wafasikolo sabona hacincwa kuiswa kwasikolo sisili.
B banana nebasike bakena sikolo hape.

C banana nebasike baituta mushobo wabona hape.

D munzi ne usabisizwe kusinyiwa.

Ki lifi kuatatama leli toloka hande taluso ya linzwi le, “kupalakata kwapula”
kakuya kamo isebeliselizwe mwalikande?

A kutabisa

B kubenya

C kunyemisa

D kuwelwa

Ki milumo mafi yana iteekezi kuutwa Franz ha atumela sikolo kalizazi leo? Fa
likalabo zetalu.

Ki sikamani seo Franz nalemuhile kuamana ni lifiusa lene linamekilwe,
Mutompehi Hamel habulela? Fa likalabo zepeli.

Maikuto a Franz kuamana ni mwanahupulela mukwa wa Mutompehi Hamel
neacincize cwani kazazi leo? Fa likalabo zepeli.

U ikunge kuli neli wena Franz mwalikandenyana le. Nola tahiso yekahatiswa
mwamutende yeli “Kuwelwa kaniti yesika iteekelwa”. Fa, hase uhulile utahise
kazeo neuitutile kalizazi lelitolokiwa mwalikandenyana. Sebelisa litaba zeo
ufumani mwalikandenyana mi uli bupe kakusebelisa maikuto ahao.

Tahiso yahao ibe mwahalaa manzwi 200 — 250.

[1]

[1]

[1]
[3]
[2]

[2]
[10]

[20]

KALULO B

Bala likande lelimwatasi mi kasamulaho u alabe lipuzo zelatelela.
Likandenyana 2
Kuinyaza kaputako

Na zuswa ki mulumo wamukosi wanako one uli kwatuko ni mumbeta waka mwamusiyo
oneni lifela kweli ni kweli. Ki lilata kwakunyemisa! Nisali mwamandingwe abuloko,
nautimisa ni kuikola mizuzunyana yakulobala. Kasamulahonyana, seni kwalula meeto niku
talima kwakatungandu. Kana kikuli naswanela mwalifasi la lituto? Kapa nenikenelanga
lituto zaka zakwa Univesiti kuyo tabela feela mafusa alituto zene lifiwa ki babacilaukile
kakufeleleza? Nahupula kalisheya nikakusa bilaela, mwendi nekukaba mbubo haneni
kaya kwasibaka samaikatulusezo nikuyo fa linjoko lico, zesaini sikalalambo. Linjoko
lilukuluhile maswe, za taha ni kuya kamo litabelela kaufela. Kutwisiso yazona yalifasi
leluli kulona icincana ni moo batu bautwiseza lifasi. Mulelo wabuhwaba neu hapa maikuto
kono nauzwisa kapilipili mwamuhupulo waka. Neni sika ipa bundume bwakulofa kwakilasi
yefwi hape.

Kakuikapeleza, na zuha famumbeta waka foneni lobezi mi nakena nikuzwa mwasitapelo
mane inge mutu yana salati kubonwa. Na ikushuka kaputako, mi nese niitukiselize kuya
kwamakwelelo alimbayambaya. Putumende yaka neiinzi fatafule fone niisiile maabani.
Neni sika ikwalula ni kusa lukisa zasikolo, sina kamita.

Hani hata feela fande, nalemuha kuli neku nela pula kakusasani kao. Kupalakata, malu
amansu, lumonyi ni pula yene tezi mwambyumbyulu. Na kuta kapili mwandu ni kuyo
pamula sikuku saka. Mayemo alihalimu asabingi cwalo mwakweli ya Lungu, naikupulela mi
kakuiketa, naba mwanzila kuya famakwelelo. Haniyo fita famakwelelo, nenikona kubona
falifateho zababapakelanga zazi ni zazi kuya kwamusebezi nikukuta, kutokwa pilutelele
kabakenisa kuli simbayambaya sesibalonganga nesi liehile ku esha, sina mokubelanga
fokuniwi. Kulieha kwasimbayambaya kuuna ki limbuyoti zasitalifi.

Kalitohonolo, nenizo esha mwakilasi tuto yaza bulimi haitateka feela. Mucilauki mwalituto
zabulimi, Gurmail Singh, ki mutu yanani zibotuna ni yaswanela mwakuluta babafwi.
Kabumai, mikwa yemaswe yabaituti mwakilasi yaluna neisa zamayeleli ni zana iteekezi
kufumana.

Gurmail ki mutu yasa lofi kapa kulieha kwakilasi yahae kono lizazi leo, nasika taha
kanako. Bufata bwabaituti sina na, bene bakiyelwanga fande bakefisa kulieha baitumela
kwalitohonolo labona mi babafwi balula moya. Yacilaukile mwalituto, Gurmail Singh
hakena mwakilasi, nasa bonisi kuba yena hande. Na bonahala kuwelwa, nelu kona
kuiponela luna beni kuli nasika nyema kapa kufilikana nihaike hanyinyani. Kususuma
kwakamita kwapaata yahae neku siyo. Kapilipili Iwalemuha kuli kunani sesi sifosahezi.
Mwendi mikwa yaluna yemaswe nese iile hahulu kwahule ni kutatafalisa lituto zahae.
Kasilikani, kasishemo nika pilutuna akala kuluta kakulu zibisa kuli neikaba tuto yahae
yamafelelezo niluna.

Na kalile kakuikupela swalelo kuyomufiwi ni yomufwi wakuluna, inge kuli neli mulatu
wahae kakusiyala kwaluna. Nelu lutuzi meeto kono nekusina kone lukona kupata
lifateho zaluna. Lwaikutwa bunyinyani. Kukuza kwahae, kokususuweza kwapazaula
mwalifuba zaluna inge lilumo. Nekusa bonisi kuli mali amata mwamibili yaluna, kono
kubata kwakuutwa hahulu pilu butuku kwaina niluna kanako yetelele. Kuishonda nekulu

apesize hahulu kamukwa wakuli mane nelusakoni kuitanganisa. Lwa ziba onafoo, kuli
luna baituti lusiyezi.

Kasamulaho wakukuza nakonyana, andwandokela kwalitapa ni kuyo fiola kakutata
toho ya tuto yalizazi leo ya ‘sipimo salitekisano za masheleii alinaha’, mi tuto yakalisa,
tuto yefeleleza kwalituto kaufela kuzana lulutile kwamulaho. Nasa kutezi mwabuyena
cwale, natezi lilatotuna latuto yahae ni kaciseho Iuli. Atoloka tuto kamukana hande
luli ni kakulukuluha, kulusiya Iwali kukomoka, sina kamita. Nako ya akuta kapili, mi
haluyo kumbuluka, alulaeza kakulu lakaleza litohonolo mwabukamuso bwaluna mi
aikela kamukwa wokuzize luli. Lwaikutwa hahulu kufosa kokutuna ni kuswaba hahulu
kwakufelisa musebezi wahae mwanzila yefosahezi cwalo.

Neli yomufiwi yenelulata kasitalifi yena asazibi cwalo mi nelu talimela kuyena nikumu
kuteka. Nelu ziba handende kuli nelumufoselize mi nelu lukela kuongolola mone lusikekile.
Kana kikuli lubeye hamoho masheleiii ni kumulekela mpo? Kapa mwendi nelu kamulekela
buka yesazo hatiswa ya zanjimo ni kumufa yona kusupeza buitumelo ka zibo yana ikabezi
niluna. Batili! Mwendi nasike a iamuhela kakuziba handende kuli babafwi kuluna nebasa
utwisisi nihaike musumo watuto wa zanjimo. Nji kalata yataezo? Haki mulelo omaswe,
kono ikaba nto yenyinyani hahulu yesakoni kukwana fatefii mihupulo ni maikuto aluna
kaufela. Kasamulaho wangambolo yetezi lilata, lwalumelelana fa lifiolo lakumulaeza.
Sina haneni ingiwa kuli kina yana lata hahulu ticele yo, nakupiwa kufiola lifiolo leo. Ki
musebezi kwabutata! Nahupula. Hase kufitile nako, inge niinzi ni nosi mwandu yalibuka
kamanzwi feela “Ku Mufali” fabuka yakunolela.

(Litokozwi mwabuka ya Spice of Life ya Chitvan Singh Dhillon The Hindustan Times, 12 May 2015)

3 Kusufaza kuswana kokuli mwahalaa babapali ni maikuto abakandeki sina
mokusupelizwe mwamakandenyana amabeli.
Butelele bwakusufazo yahao bube manzwi mwahalaa 200 — 250.

4 |peye kuli neli wena mukandeki walikande le. Zwisezapili lifolo lataezo ku ticele
wahao. Sebelisa lifiusa lelizwa falikandenyana hamohocwalo ni buikupuleli
kubupa milelo yahao.

Butelele bwalifiolo lahao ibe manzwi mwahalaa 200 — 250.

[20]

[20]

